
ፓስጋ ቦንችያ
ጋላሳፐ ኡሱፑን ጋላሳ
ካሰቲደ፥ የሱስ እ
ሀይቁዋፐ ደንዳ አልኣዛር
ደእያ ቢታንያ ግያ ካታማ ቤዳ።
ማይራማ ዳሮ ሻሉዋን ዛልኤትያ እት
ጻራሙስያ ግድያ ናርዶሳ ጌተትያ
ጌሻ ሽቱዋ አሃደ፥ የሱሳ ገድያ
ኦካደ ባረ ብናናን አ ገድያ
ቁጫዱ፤ ጎልያ ኡባይ ሽቱዋ
ሳዉዋን ቶሽኩ ጌ።



ታማነ ላኡ የሱሳ ካልያዋንቱፐ እቱ ይሁዳ አስቆሮቱ ግያዌ፥
የሱሳ ቄሳቱዋ ካፓቶ አደ እማናዉ ኡንቱንቱኮ ቤዳ።
ኡንቱንቱ ሄዋ ስሴዳ ዎደ ናሸቲደ፥ “ኑን ነዉ
ሚሻ እማና” ያጌድኖ፤ ይሁዳ አስቆሮቱ
የሱሳ አደ እማናዉ እንጀትያ
ዎድያ ዎቼ።



አ ካልያዋንቱ የሱስ ባረንታ አዛዞዋዳን ኦደ፥
ፓስጋ ቦንችያ ጋላስ ማና ቁማ ጊግሴድኖ።
ኡንቱንቱ ሚሽን፥ የሱስ ዳቡዋ አኪደ፥ ጾሳ
ጋላቴዳ፤ ሄ ዳቡዋ መንሬደ፥ ባረና ካልያዋንቶ
እሚደ፥ “ሄይተ፤ ሚተ፤ ሀዌ ታ አሹዋ” ያጌዳ።
ጹኣ አኪደ፥ ጾሳ ጋላቴዳ። ኡንቱንቶ እሚደ፥
“ኡባይ ሀዋፐ ኡሽተ፤ አያዉ ጎፐ፥ ሀዌ ዳሮ አሳ
ናጋራይ አቶ ጌተታና ድራዉ ጉክያ ታ ሱ፤ ታ
ሱይ ኦራ ጫቁዋ።”



ጎዳይ፥ “ስሞና፥ ስሞና፥ ታን ኦድያዋ ስሳ፤ ጻላሂ ህንተንታ አሳይ ዛርጋ
ሀልእያዋዳን፥ ሀልአናዉ ጾሳ ዎሴዳ። ሽን ታን ነ አማኑ ባየናዳን ነ ድራዉ
ጋናታድ። ኔን ታኮ ስምያ ዎደ ነ እሻቱዋ ምንሳ” ያጌዳ። ስሞን ዛሪደ፥ “ጎዳዉ፥
ታን ኔናና ቃሸታናዉነ ኔናና እትፐ ሀይቃናዉ ጊጋ ኡታድ” ያጌዳ። የሱስ ቃይ፥
“ጰጽሮሳ፥ ታን ነዉ ያጋይ፤ ሀቼ ብላህያን፥ ኩቱ ዋሳናዉ ሄዙ ገደ ታና ኔን፥ ‘አ
ታን ኤርከ’ ጋደ ካዳናሳ” ያጌዳ።



የሱስ ሄ ዎደ ባረና ካልያዋንቱና
ጌተሰማንያ ጌተትያሳ ቢደ
ኡንቱንታ፥ “ታን ህን ባደ ጾሳ
ዎስሽን፥ ህንተንቱ ሀዋን ኡትሽተ” 
ያጌዳ። ቃይካ፥ “አባቦ፥ ታ አቦ፥
ኡባባይ ነዉ ዳንዳየቴ፤ ሀ ጹኣ
ታፐ ድጋ፤ ሽን ነ ሸንያዳን ሀኖፐ
አትን፥ ታ ሸንያዳን ሀኖፖ” 
ያጌዳ።



ሄዋ ድራዉ፥ ካለያ ቄሳቱዋ ካፓቱነ ፓርሳዋቱ ይሁዳና ባናዳን
እሜዳ ሮማ ዎታዳራቱነ ጌሻ ጎልያ ናግያዋንቱ ኩራዝያ፥
ያቢያነ ቶራ ኦይቂደ ሄ ሳኣ ቤድኖ። ኡንቱንቱፐ እቱ፥ ቄሳቱዋ
ኡባቱዋ ካፑዋ ቆማ ሾጪደ፥ አ ኡሸቻ ሀይ ቃንጽ
ኦሌዳ።የሱስ ቃይ ዛሪደ፥ “አግተ፥ ባሽተ” ያጌዳ።
ብታንያ ሀይካ ቦቺደ ፓዳ።



የሱሳ ኦይቂ ቃቺደ፥ ቄሳቱዋ ኡባ ካፑዋ ጎለ አፊደ ገልሴድኖ። ጰጽሮስካ
ኡንቱንቱፐ ጉየ ሃኩዋን ኡንቱንቱ ጌዱዋ ካሌ። ድርሳ ግዶን ታማ ኤደ፥ እትፐ
ኡት ደእሽን፥ ጰጽሮስ ኡንቱንቱ ግዶን ዪደ ኡት አጌዳ።



ቄሳቱዋ ኡባቱዋ ካፑዋ
ቆማቱዋፐ እቱዋ፥ ጰጽሮሰ
ሀይ ቃንጼዳ ብታንያ ዳቡ
ጰጽሮሳ፥ “ታን ኔና አናና ዳሮ
አታክልትያ ግዶን
በአበይክታዬ?” ያጊደ ኦቼዳ።
ጰጽሮሰ ቃይካ ካዴዳ፤ ኤለካ ኩቱ
ዋስ አጌዳ። ጰጽሮስ ድርሳፐ
ካረ ከሲደ፥ ሴለቲደ ዬኬዳ።



ሄዋን ሺቄዳ ኡባቱካ እትፐ ደንዲደ፥ የሱሳ ጵላጾሳኮ
አፌድኖ። ጵላጾስካ የሱሳ፥ “ሀዎ፥ አይሁዳቱዋ ካቲ
ኔኔ?” ያጊደ ኦቼዳ። የሱስ ዛሪደ አ፥ “ኔን ጋ ደኣሳ” 
ያጌዳ። ጵላጾስ የሱሳ ብላናዉ ኮዪደ፥ አሳዉ ላኤንዋ
ጉጂደ ሃሳዬዳ። ሽን ኡንቱንቱ፥
“ማስቃልያቦላ ምስማርያን
ሻደ ካቃ! ካቃ!” ያግ ዋሴድኖ።



ሄዋፐ ጉይያን፥ ኡንቱንቱ ማስቃልያ ቦላ
ምስማርያን ሺደ፥ የሱሳ ካቃና ማላ፥ ጵላጾስ
ኡንቱንቶ አ እሜዳ። ኡንቱንቱ የሱሳ ኦይቂደ፥
አፌድኖ። የሱስ ባረ ማስቃልያ ቶኪደ፥ ጉግያሳ
ጌተትያሳ ቤዳ። “ጉግያሳ” ግያዌ እብራይስጸ
ቃላን “ጎልጎታ” ግያዋ።



ኡንቱንቱ ሄ ሳኣን ማስቃልያ ቦላ ምስማርያን ሺደ፥
የሱሳ ካቄድኖ፤ ቃይ አናና ሀራ ላኡ አሳቱ፥ እቱዋ ያ
ባጋና ቃይ እቱዋ ሀ ባጋና የሱሳ ግዱዋን ዎደ፥
ማስቃልያ ቦላ ምስማርያን ሺደ ካቄድኖ።



አዋይካ ባረ ፖኡዋ ድጌዳ፤ ጌሻ ጎልያ ጋርዱካ ፔቲደ ላኡዋ ከሴዳ።
የሱስካ ዳሮ ቁ ጌዳ ቃላን ዋሲደ፥ “ታ አቦ፥ ታን ታ ሸምፑዋ ነ ኩሽያን አ
እማይ!” ያግ ስሞዋፐ ጉይያን እ ሀይቄዳ።



ሳአይ ኦማርሴዳ ዎደ፥ ሄዋን ሺቄዳ አሳን
ቦንቼቴዳ እት ዮሴፎ ግያ ብታኒ፥ ጾሳ
ካዉተይ ያናዋ ናግ ኡቴዳዌ፥
አርማትያሳ ግያ ካታማ አሳይ
ዬዳ፤ ሄ ጋላሳይ ዎንተ
ሳምባታዉ ጊገትያ ጋላሳ
ግዴዳ ድራዉ፥ ዮሴፎ
ጻሊደ ጵላጾሳኮ ቢደ፥
የሱሳ አሃ አካናዉ

ዎሴዳ።

ዮሴፎ ሞጉዋ ማዩዋ ሻሜዳ፤
የሱሳ አሃ ማስቃልያፐ ዎ
ማዩዋን ጻጺደ፥ ሹቻ ዎጬዳ
አሳ ሞግያ ጎንጎሉዋ ግዶን አ አሃ
ዎዳ፤ ቃይ ሄ ጎንጎሉዋ ዶናን
ዎልቃማ ሹቻ ጎንዶርሲደ ዎዳ።



ሳምባታዉ ጊገትያ ጋላሳፐ ዎንተ
ጋላስ፥ ቄሳቱዋ ካፓቱነ ፓርሳዋቱ
ጵላጾሳና ጋከቲደ፥ ሀዋዳን
ያጌድኖ፤ “ጎዳዉ፥ ሄ ዎርዱ
ፓጻ ደእያ ዎደ፥ ‘ታን ሄዙ
ጋላሳፐ ጉይያን፥ ሀይቁዋፐ
ደንዳና’ ያጎዋ ኑን
ሀሳዬዶ።”



“ሄዋፐ ጉየ ኡንቱንቱ ቢደ፥
ሹቻ ቦላ ማታፋ አታሚደ፥
ቃይ ናግያዋ ያን ዎደ፥ የሱሳ
ሞጌዳ ጎንጎሉዋ
ናግሴድኖ።”



ሳምባታይ አና ዎጋ ጋላስ ዎንታ ባካልያን፥ ማግዳላ
ጌተትያ ካታማፐ ዬዳ ማይራማነ
የኮ ማይራማ የሱስ ሞገቴዳ ጎንጎሉዋ
በአናዉ ቤድኖ። ጎዳ ኪታንቻይ
ሳሉዋፐ ዎዳ ድራዉ፥ ሳአይ
ዳሮ ቃጼዳ፤ ሄ ኪታንቻይ
ዪደ፥ ሹቻ ጎንዶርስ
ኦሊደ፥ አ ቦላ ከስ
ኡቴዳ። ናግያዋንቱ ኪታንቻዉ ያሻ

ኮኮሪደ፥ ሀይቄዳ አሳዳን
ሀኔድኖ።



ኪታንቻይ ማጫዋንታ ሀዋዳን ያጌዳ፤
“ያዮፕተ፤ አያዉ ጎፐ፥ ማስቃልያ ቦላ
ምስማርያን ሺደ ካቄዳ የሱሳ
ህንተንቱ ኮይያዋ ታን ኤራይ።
እ ሀዋን ባዋ፤ አያዉ ጎፐ፥
እ ባረ ጌዳዋዳንካ ሀይቁዋፐ
ደንድ ድጌዳ፤ ሃ ዪደ፥
እ ሞገት ግሶሳ በእተ።”



ኡንቱንቱ ያዪድነ ቃይ ዳሮ ናሸቲደ፥ የሱስ
ሞገቴዳ ጎንጎሉዋ ማታፐ ኤለካ ክቺደ፥ የሱሳ
ካልያዋንቶ ኦዳናዉ ዎጼድኖ። ሄ ማንእያን የሱስ
ኡንቱንቱና ጋከቲደ ኡንቱንታ፥ “ሳሮ
ደኢቴ” ያግ አጌዳ፤ ኡንቱንቱ አኮ ሺቅ
አ ገድያ ኦይቂደ፥ አዉ ጎይኔድኖ።



ጉየፐ ታማነ እት የሱሳ ካልያዋንቱ ቁማ ሚሽን፥ የሱስ ኡንቱንቶ ቤቴዳ።
ኡንቱንቶ አማኑ ባይና ድራዉ፥ እ ኡንቱንታ ሴሬዳ፤ ቃይ ሀይቁዋፐ እ

ደንዴዳዋ በኤዳዋንቱ ኡንቱንቶ ኦድና፥ ኡንቱንቱ አማነናን እጼዳ ድራዉነ ኦድና
ስሰናዋንታ ግድያ ድራዉ፥ እ ኡንቱንታ ሴሬዳ። ጎዳ የሱስ ባረና ካልያዋንቱና
ሃሳዬዳዋፐ ጉይያን፥ ጾሳይ አ ፑደ ሳሉዋ አፍና፥ ጾሳፐ ኡሸቻ ባጋና ኡቴዳ።



ጾሳ ናኣ አማንያ ኡባይ መና ደኡዋ አካናፐ አትን፥ የና
ማላ፥ ጾሳይ ሀ አላምያ አሳ ሎይ ሲቄዳ ድራዉ፥ ባረ

መጽ እት ናኣ እሜዳ።



ሮመ 3:23 አያዉ ጎፐ፥ አሳይ ኡባይ ናጋራ ኦዳ፤ ጾሳ
ቦንቹካ ኡንቱንቶ ጉጼዳ።

ሮመ 6:23 አያዉ ጎፐ፥ ናጋራ ጋቲ ሀይቁዋ። ሽን ጾሳይ ኑ ጎዳ ክርስቶሳ የሱሳ ባጋና
እምያ እሞታይ መና ደኡዋ።

እብራዌ 9:27 አሳይ ኡባይ እት ገደ ሀይቃናዉ በሴ፤ ሄዋፐ ጉይያን
ጾሳይ አሳ ፕርዳና።

ኤፈሶና 2:8,9 አያዉ ጎፐ፥ ህንተ ጾሳ አ ኬካተን፥ አማኑዋን አቴድታ፤ ሀዌ ጾሳ
እሙዋፐ አትን፥ ህንተ ኦሱዋና ግደና። ህንተ ዳቡራን ቤትቤና ድራዉ፥ ህንተ

ጬቀትያባይ አያይነ ባዋ።

ሮመ 10:9,10 ኔን፥ “የሱስ ጎዳ” ጋደ ነ ዶናን ማርካቶፐ፥ ቃይ ጾሳይ ሀይቁዋፐ አ
ደንዳዋ ነ ዎዛናን አማኖፐ፥ ኔን አታና። አያዉ ጎፐ፥ አሳይ ባረ ዎዛናን አማኒደ ጽሌ፤

ባረ ዶናንካ ማርካቲደ አቴ።



ዮሃንሳ ምሽራቹዋ 3:16,17 “ጾሳ ናኣ አማንያ ኡባይ መና ደኡዋ አካናፐ አትን፥ የና
ማላ፥ ጾሳይ ሀ አላምያ አሳ ሎይ ሲቄዳ ድራዉ፥ ባረ መጽ እት ናኣ እሜዳ። አያዉ
ጎፐ፥ ጾሳይ ባረ ናኣ ሀ አላምያ አሳ ፕርዳናዉ ኪትቤና፤ ሽን ኡንቱንታ አ ባጋና

አሻናዉ ኪቴዳ።”

1 ዮሃንሳ ኪታ 5:11-13 ስም ማርካተይ ሀዋ፤ ጾሳይ ኑዉ መና ደኡዋ እሜዳ፤
ሄዌካ አ ናኣን ደኤ። ጾሳ ናአይ ደእያ ኦስነ ደኡ ደኤ፤ ጾሳ ናአይ ባይና ኦስነ ደኡ ባዋ።
ጾሳ ናኣ ሱንን አማንያ ህንተንቶ መና ደኡ ደእያዋ ህንተ ኤራና ማላ፥ ሀዋ ህንተንቶ

ጻፋድ።



ማቶሳ ምሽራቹዋ 26-28; ሉቃሳ ምሽራቹዋ 22-24; 
ዮሃንሳ ምሽራቹዋ 13-21 

Storyline by: Edward D. Hughes
Illustrated by: Janie Forest

and Alastair Paterson
Adapted by: Lyn Doerksen

